
Árni Gregersen

At hava eina skipan við eftir­
liti, sum politiska skipanin 
ikki fylgir gongur ikki longur.

Tað er í veruleikanum at 
undirgrava virðingina fyri 
eini skipan, sum politisku 
Føroyar sjálvar hava sett 
á stovn, tá ið landsstýris­
fólk og aðalráð ár eftir ár 
lata sum onki, tá ið lands­
grannskoðanin peikar á við­
urskifti, sum ikki eru í tráð 
við galdandi lógir og reglur.

Tí hava teir fýra løgtings­
grannskoðararnir lagt fram 
eitt uppskot til samtykt­
ar fyri tingið um at heita 
á landsstýrið um at leggja 
fyri tingið eina ítøkiliga ætl­
an fyri, hvussu viðurskifti, 
sum fleiri eru umrødd í 
grannskoðanarfrágreiðing­
um í áravís, verða fingin upp 
á pláss. 

Frágreiðingin skal eisini 
siga, nær og hvussu viður­
skiftini eru komin í rættlag.

Teir fýra løgtingsgrann­
skoðararnir, sum hava lagt 
uppskotið fyri Løgtingið 
til samtyktar eru tveir fyri 
samgonguna og tveir fyri 
andstøðuna. Fyri sam­
gonguna eru tað Jónleif Jo­
hannesen, Javnaðarflokk­
urin, og Óluva Klettskarð, 
Tjóðveldi, og fyri andstøðuna 
Magnus Rasmussen, Sam­
bandsflokkurin, og Jørgin 
Niclasen, Fólkaflokkurin.

Samtykt frá í ár
Talan er um eina samtykt, 
sum løgtingsgrannskoð­
ararnir gjørdu í vár um at 
broyta mannagongdirnar. 

Broytingirnar hava við 
sær, at grannskoðararnir 
fylgja málum, sum tey 
hava gjørt viðmerkingar til, 
gjøgnum alt árið og minna 
landsstýrisfólkinui á, hvat 
tað er tey skulu gera fyri at 
fylgja tí, sum grannskoð­
ararnir áleggja teimum.

Tann vanliga viðmerking­

in frá landsstýrisfólkunum, 
tá ið tey fáa eina átalu frá 
grannskoðarunum er, at tey 
arbeiða við málinum og at 
tingini verða fingin í rættlag.

Hetta hava grannskoðar­
arnir hoyrt ár um ár, men 
tey vilja  ikki longur finna 
seg í hesum svari, sum ofta 
bert verður brúkt til at vinna 
meira tíð.

Hendan manglandi virð­
ingin er ikki virðilig. 

Tí vilja grannskoðararnir 

ikki longur síggja hetta svar 
ár um ár. 

Tí hava tey avgjørt, at 
landsstýrisfólkini hvørt 
ár skulu hava áminningar 
umframt at tey krevja, at 
tá ið landsstýrisfólk siga, at 
tey arbeiða við einum máli, 
so skulu tey eisini seta eina 
tíðarfreist á fyri, nær tingini 
eru komin í rættlag.

Hetta verður gjørt, 
so tað ikki er neyðugt at 
skriva somu viðmerkingar í 

grannskoðarafrágreiðingini 
komandi ár.

Nógv er ikki í lagi
Løgtingsgrannskoðararnir  
vísa á, at enn eru mong 
viðurskifti eftir at fáa í rætt­
lag. Og í trimum vørum vísa 
tey á, at viðurskiftini als ikki 
eru nøktandi:

– Landsroknskapurin er 
ikki fullfíggjaður, tí alt er 
ikki við. 

– Samsvar er ikki altíð 

millum roknskapir hjá al­
mennum stovnum og lands­
roknskapin, og tí eru skeiv 
roknskapartøl løgd fyri Løg­
tingið. 

– Inntøkujáttanin til sølu 
av almennum bygningum er 
ikki bygd á veruleikakendar 
upplýsingar og lýst á nøkt­
andi hátt.

Løgtingsgrannskoðarar­
nir arbeiða við at broyta 
reglurnar um grannskoðan 
av almennum stovnum og 

Løgtingsgrannskoðararnir krevja nú, at politiska skipanin lurtar eftir 

At rokna við at selja al­
mennar bygningar fyir eina 
uppphædd, sum so vísir seg 
at enda við at vera nógv 
lægri enn mett, er ikki í lagi.

So greiður er boðskap­
urin frá løgtingsgrannskoð­
arunum til landsstýrismann­
in við samferðslumálum. 
Hetta ger, at tey tøl, sum 
Løgtingið skal taka støðu út 
frá, eru ov fjart frá veruleik­
anum og gevur eina skeiva 
mynd av tí, sum hendir.

Løgtingsgrannskoðarar­
nir hildu tað ikki vera 
nøktandi, at greið heimild at 
selja bygningarnar ikki fyri­

lá, áðrenn farið varð í holt við 
eina sølutilgongd.

Løgtingsgrannskoðarar­
nir hildu tað heldur ikki 
vera nøktandi, at almennir 
stovnar og aðalráð varða 
av bygningum, uttan at teir 
verða hóskandi viðlíkahild­
nir.

Landsstýrismaðurin svar­
aði í oktober í ár, at játtanin 
til víðlíkahald av landsins 
bygningum er alt ov lág 
í mun til tørvin, men tað 
hevur ikki eydnast at fáa 
hægri játtan til endamálið í 
nógv ár. 

Fyri at tryggja hóskandi 
viðlíkahald av bygningum 
landsins, heldur Sam­

ferðslumálaráðið, at rættast 
hevði verið at álagt øllum 
stovnum at goldið hóskandi 
húsaleigu fyri bygningar, 
sum teir húsast í, til Lands­
verk, sum sostatt kundi 
havt ábyrgd fyri og pening 
til at viðlíkahalda landsins 
bygningar.

Løgtingsgrannskoðarar­
nir halda, at tað er átaluvert 
at almennir bygningar ikki 
verða viðlíkahildnir. 

Landsstýrismaðurin boð­
ar frá broytingum og ætla 
løgtingsgrannskoðararnir at 
fylgja málinum neyvt.

Søluvirði á bygningum
Viðvíkjandi sølu av almenn­

um bygningum, so heldur 
landsstýrismaðurin, at hetta 
kann vera torført at meta 
rætt.

Landið eigur 185 bygning­
ar uppá tilsamans 250.000 
fermetrar. 

Samferðslumálaráðið 
er samt við løgtingsgrann­
skoðararnar um, at sølu­
játtanin í fíggjarlógini eigur 
at verða veruleikakend, men 
tað kann vera trupult at 
meta um. 

Í grundregluni er tað best, 
um lýst verður í fíggjarlógini, 
hvørjir bygningar ætlanin er 
at selja og serliga bygningar, 
sum mugu metast at hava 
stórt søluvirði. 

At fáa hálvafjóðru milljón ov lítið fyri bygningar sum landið selur, 
er ikki nøktandi. Tá eru metinganar ikki nóg nær veruleikanum

